
Ո Ր Ո Շ ՈԻ Մ
«12»  ապրիլի  2019 թվական  N  67–Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԹՎՈՎ 3 (ԵՐԵՔ) ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ, ՈՐՊԵՍ ՆՎԻՐԱՏՎՈՒԹՅՈՒՆ, ԴՐԱՄԱԿԱՆ ՄԻՋՈՑՆԵՐ ՀԱՏԿԱՑՆԵԼՈՒ ՄԱՍԻՆ

   Ղեկավարվելով «Տեղական ինքնակառավարման մասին» Հայաստանի Հանրապետության օրենքի 10-րդ հոդվածի 11-րդ մասի, Գյումրի համայնքի ավագանու 2017 թվականի նոյեմբերի 06-ի N119-Ն որոշման 1-ին կետով հաստատված կարգի 4-րդ կետի 6-րդ ենթակետի «ա» պարբերության, 10-րդ և   11-րդ կետերի դրույթներով և հիմք ընդունելով Գյումրի համայնքի «Բռնցքամարտի մանկապատանեկան մարզադպրոց»  համայնքային ոչ առևտրային կազմակերպության տնօրեն Հրաչ Հարությունյանի,  «Ջրային մարզաձևերի մանկապատանեկան մարզադպրոց» համայնքային ոչ առևտրային կազմակերպության տնօրեն Վարազդատ Ոսկանյանի և «Համալիր մանկապատանեկան մարզադպրոց» համայնքային ոչ առևտրային կազմակերպության տնօրեն Ալեքսանդր Կիրակոսյանի՝ Գյումրի համայնքի ղեկավարին ուղղված գրությունները (համայնքապետարանում մուտքագրված 2019 թվականի մարտի 28-ին համապատասխանաբար՝ N4474, N4476 և N4477 թվագրություններով)՝ Գյումրի համայնքի ավագանին որոշում է.
1. Գյումրի համայնքի թվով 3 (երեք) մարզադպրոցներին, որպես նվիրատվություն, հատկացնել 1.617.350 (մեկ միլիոն վեց հարյուր տասնյոթ հազար երեք հարյուր հիսուն) Հայաստանի Հանրապետության դրամ, որից՝

1) Գյումրի համայնքի «Բռնցքամարտի մանկապատանեկան մարզադպրոց» համայնքային ոչ առևտրային կազմակերպությանը (այսուհետ՝ կազմակերպություն) 581.600 (հինգ հարյուր ութսունմեկ հազար վեց հարյուր) Հայաստանի Հանրապետության դրամ՝ կազմակերպության ֆիզիկական պատրաստության մարզադահլիճի, սաունայի և բաղնիքի վերանորոգման նպատակով,

2) Գյումրի համայնքի «Ջրային մարզաձևերի մանկապատանեկան մարզադպրոց» համայնքային ոչ առևտրային կազմակերպությանը (այսուհետ՝ կազմակերպություն)  235.750 (երկու հարյուր երեսունհինգ հազար յոթ հարյուր հիսուն) Հայաստանի Հանրապետության դրամ՝ կազմակերպության սանհանգույցի վերանորոգման նպատակով,

3) Գյումրի համայնքի «Համալիր մանկապատանեկան մարզադպրոց» համայնքային ոչ առևտրային կազմակերպությանը 800.000 (ութ հարյուր հազար) Հայաստանի Հանրապետության դրամ՝ մարզադպրոցի մասնաշենքի գազաֆիկացման նպատակով:

2. Հանձնարարել Գյումրու համայնքապետարանի աշխատակազմի ֆինանսատնտեսագի-տական բաժնի պետին՝ սույն որոշման 1-ին կետում նշված գումարի հատկացումը 
կատարել Գյումրի համայնքի 2019 թվականի բյուջեի 8/1/1 գործառական դասակարգման (4819) «Նվիրատվություններ այլ շահույթ չհետապնդող կազմակերպություններին» տնտեսագիտական դասակարգման հոդվածից, ըստ եռամսյակային համամասնությունների՝ օրենքով սահմանված կարգով:
Հայաստանի Հանրապետության Շիրակի մարզի Գյումրի համայնքի ավագանու անդամներ

            Կողմ (24)                                              Դեմ (0)                                       Ձեռնպահ(0)

